
PRESENTACION

A primeira producion propia coa sta conseguinte dis-
tribucion, a posta en marcha dun programa de forma-
cién continua no eido da interpretacion, a constitu-
cién dun novo Consello Asesor como érgano consulti-
vo e 0 mantemento da programacién do Salén Teatro
son os eixos fundamentais que centraran a actividade
do Centro Dramético Galego (CDG) para o primeiro
periodo da nova temporada (setembro a decembro
de 2010) co cal se abre a xestién de Blanca Cendan co-
modirectoradaentidade.

O CDG afronta esta nova andadura co obxectivo pri-
mordial de consolidar os publicos e de ofreceratodaa
cidadania galega un servizo cultural publico, préximo
e de calidade, tanto nas stas produciéns propias co-
mo na programacion da sta sede fisica, o Salén Tea-
tro. O teatro, e en particular o feito en Galicia, sera o
gran protagonista durante estes catro meses de acti-
vidades, cumprindo asi unha das lifias programaticas
da nova direccién que pretende garantir que o teatro
galego ocupe un lugar importante na vida das per-
soas, tanto dos profesionais como dos espectadores.

Dunha banda, o Salén Teatro acollerd unha ampla ofer-
ta de espectéculos de calidade para todos os gustos e,
doutra, a postaen escena de Salomé, a partir daobrade
Oscar Wilde, abrird o plan de producién propia a cargo

dundirector e dun elenco de seis actores e actrices. Os
ensaios comezaran a finais de setembro e a stia estrea
estd prevista paraovenres 26 de novembro.

No relativo ao apartado de “Formacion continua”, o
obradoiro de teatro de Shakespeare impartido por
Alfredo Padilla, o de teatro de improvisacion a cargo
de Lucas Garcia Herrador e o de teatro de Moliére a
cargo de Mario Tomas seran de salientar nesta tem-
porada. Tratase de apoiar a formacion dos presentes
e futuros profesionais do teatro con programas peda-
gobxicos variados, aproveitando a visita a Galicia de
destacados mestres ou profesionais da escena a nivel
internacional.

Finalmente, o Consello Asesor do CDG cobra nesta
etapa unha importancia vital no desenvolvemento
da actividade do centro. Este érgano consultivo for-
mado por cinco persoas salientables dentro do pano-
rama teatral galego e duas pertencentes ao eido do
audiovisual e 4 universidade respectivamente ase-
soran a direccion da compaiiia institucional nas
cuestions de programacion, toma de decisions ante
novas produciéns e coproducidns, autores, rela-
ciéns coa universidade, creacion de novos publicos,
cuestioéns xuridico-administrativas e doutra indole
que sexa preciso consultar.

02 /
PRODUCION PROPIA

Salomé

CENTRO DRAMATICO GALEGO
Autoria: Oscar Wilde
Direccidn: Carlos Santiago

SALOMEEEE

A R T P AV T2 MMM, T SR R A
MRECCION E DRAMATURXIA DE CARLOS SANTIAGO
B L5 L o T 1 L e L TR, .0 L ol 2 L T

Estrea: venres 26 de novembro no Salén Teatro de Santiago de Compostela

No plande producién propia, a compaiiia publicainau-
gura este novo curso teatral coa producién do espec-
taculo Salomé, a partir do texto de Oscar Wilde e bai-
x0 a direccién de Carlos Santiago. A estrea sera o 26
de novembro no Salén Teatro de Santiago, onde se es-
cenificard ata o 19 de decembro para iniciar despois
unha xira de tres meses de representaciéns por esce-
narios galegos e de féra de Galicia.

Dentrodaobradramatica de Oscar Wilde, Salomé ocu-
pa un lugar singular. Fronte 4s comedias de ton iréni-

co e sutil que lle deron éxito e fama na época, como

Unha muller sen importancia, O abano de Lady Winder-

mere, Un marido ideal ou A importancia de ser Severo

(The Importance of Being Earnest), elegantes satiras da

sociedade vitoriana, o dramaturgo irlandés escolleu

nesta pezaun episodio evanxélico paracrearunhatra-
xedia de fondo escabroso arredor do conflito mitico

entre Eros e Tdnatos, tema recorrente no movemento

simbolista. A peza agocha tamén unha critica extre-

ma do poder e do puritanismo moral nun retrato des-

carnado das paixéns humanas.

O texto foi escrito orixinalmente en francés, ao pare-
cer coa intencién de que Sara Bernhardt o represen-
tase en Paris, o que finalmente acabou por suceder en
1896, cando Wilde estaba xa en prisién e despois de
que o Lord Chanceller prohibise a sua representacion
en Londres dado o seu polémico argumento. A mitica
vozdaintérprete francesa seria asi o pretexto dos lon-
gos parlamentos liricos que converten a obra nun de-
safio paracalqueraactriz.

A obra foi recibida inicialmente con pouco entusias-

mo. Prohibida en Inglaterra ata os anos trinta, Ri-

chard Strauss, admirado pola montaxe de Max Rein-

hardt e a traducién ao aleman de Hedwig Lachmann,

converteunaen 6pera en 1905 dandolle mais protago-

nismo a Herodes natrama, opcién que foi seguida pos-
teriormente en diferentes montaxes tanto teatrais co-
ma cinematograficas. Neste sentido destaca a produ-

cién dos anos oitenta do Circle in Square en Broad-

way con Al Pacino como protagonista.



Co tempo, e fiel ao seu caracter polémico e escanda-
loso, a peza converteuse nun mito da cultura under-
ground, e foi tratada por artistas tan diversos como
Nick Cave, Ken Russell, Smashing Pumpkins, Doric
Wilson ou Pedro Almodévar.

Asemade, cémpre destacar a coproducién entre o
CDG e a compaiia Chévere en 1989, con direccion
compartida de Roberto Vidal Bolafio e John Eastham,
que na altura significou unha apertura do teatro gale-
go a novas linguaxes coma o pop ou o cémic e a unha
nova xeracién de actores que viria renovar o panora-
ma teatral galego.

Na montaxe que este ano presenta o Centro Dramati-
co Galego a cargo de Carlos Santiago, apéstase por
unhalecturasatirica datraxedia e unha postaenesce-
na actualizada onde o risco e unha visién nada com-
pracente darealidade levanotemén.

No equipo artistico, o director composteléan conta
coa colaboracién de creadores e profesionais de lon-
go alento como Pepe Sendén na adaptacién e atradu-
cién, Victor Mosqueira na codireccion, Fran Pérez
(Narf) na banda sonora, Pancho Lapefa na esceno-
grafia, Baltasar Patifio no desefio de iluminacion, Clo-
ti Vaello no desefio de vestiario, Fausto Isorna no de-
sefo gréfico, Uxia Vaello na coreografia e Fanny Bel
no desefode maquillaxe.

Canto ao elenco, o CDG realizou audiciéns a 64 acto-
res e actrices de entre as 215 solicitudes presentadas
para obter algtin dos papeis dos seis personaxes pre-
vistos. O tribunal, composto por Carlos Santiago, Vic-
tor Mosqueira e Carlos Neira, acordou finalmente se-
leccionar a Maria Mera (no papel de Salomé), Pepe Pe-
nabade (Herodes), Maria Salgueiro (Herodias), Hugo
Torres (lokanaan), Marcos Correa (mozo sirio) e Alber-
te Cabarcos (paxe de Herodias).

Oscar Wilde e a Republica de Vulgaria

A Oscar Wilde dixéronlle o primeiro home moderno.
El mesmo pensabaiso de si. Que forao primeiro home
capaz de resumir todos os sistemas nunha frase e to-
da a existencia nunha agudeza. Un mestre do parado-
x0, esa invencible entidade I6xica que precipita no
abismo o matrimonio ideal entre razén e verdade. A
verdade, estimaba o irlandés, para ser tal precisa de
se converter en relixién. Xuizo tan frivolo coma pro-
fundo, que escintila de xeito perverso sobre as ruinas
doWorld Trade Center e a sacrosanta cruzada pola de-
mocracia. Cando Wilde viviu, a historia ainda non re-
matara, pero encetaba xa o camifio do ultramundo.
1900. Morte de Wilde, morte de Nietzsche. O terrible
século vinte comeza coa desaparicién de dous agoi-
reiros malditos, poetas de inmenso caudal profético
que presentiran o advento dunha nova era, fantastica
e infame. A era de Dorian Grey, a era do Superhome
abandonado ao seu capricho.

Traemos a Wilde, agora de novo, aos palcos galegos,
xa ben entrado o novo século. Un século ainda indeci-
so, preso das aparencias e do grande escaparate me-
diatico, ultima realidade posible na beira mesma do
trivial. Xa nin sequera na arte, tal e como a entendia o
propio dramaturgo, € verosimil a transcendencia. E,
non obstante, un berro xordo e mais multitudinario
do que cabe pensar déixase sentir por todas as partes
reclamando unha pinga de sentido. E talvez o renxer

do lado escuro da realidade que aquel grande forxa-
dor de mitos soubo anticipar na sua obra. A sombra
monstruosa da alta pretensiéon humana. Sombra de
Babel, pero tamén de Babilonia, de Roma, do Londres
vitoriano ou de Manhattan, capital ferida da Republi-
ca de Vulgaria, homofonia que o dublinés adoitaba
usar para burlarse dos Estados Unidos e do imparable
ascenso da sociedade industrial, e que hoxe ben nos
poderia valer para satirizar o réxime globalitario que
somete o mundo sen comprender un chisco da infini-
tavariedade das stias entrafas.

Nunha época hipnotizada pola catastrofe final, que
non da chegado e queda sempre adiada para a vindei-
ra semana, escenificamos a Wilde na esperanza de
que nos permita ver mais ala de confusiéns dixitais e
espellismos deportivos. Se cadra con el temos oca-
sion de pensar de novo que o vicio supremo € a super-
ficialidade e que todo o que se comprende esta ben,
pensamento parido na prisién de Reading onde o es-
critor, desposuido da gloria e o éxito, probou en pro-
pia carne a natureza diabélicado poder.

Unha ollada coa elegancia emprestada dun home que
nunca deu un pensamento por acabado e procurou

porigual oversoeoreversodarealidade.

Carlos Santiago

Sinopse

Nun pais mitico, Galilea, o tetrarca Herodes Antipas
celebra o seu aniversario nos xardins do pazo presi-
dencial cunbanquete organizado nastahonrapolaal-
ta sociedade xudia, un acto politico que acapara a
atencién dos medios de comunicacién pola inminen-
ciadunhanovacitaelectoral. O propio César enviaao
seu embaixador desde Roma para darlle a beizén do
imperio 4 nova candidatura de Herodes. Os augurios
parecen propicios e Herodes goza do momento xunto
dstaesposa Herodias na mesa presidencial.

Porén, nas traseiras do pazo, féra do pavillén que aco-
lle o evento, o equipo de producién traballa baixo o
luar incomodado pola voz iracunda de lokanaan, pro-
feta popular e mesianico sometido por Herodes a du-
ra prision no cortello dos porcos, onde o tetrarca adoi-
ta facer desaparecer os seus peores inimigos. Mesmo
asi, lokanaan non se farta de denunciaracorrupciéne
inmoralidade que envolve a gobernanza de Herodes
desde astiaangosta prision.

Mais o verbo terrible do profeta chama a atencion de
Salomé, fillastra de Herodes, moza de virxinal beleza
por quen suspira toda a corte, incluido o seu padras-
to, que sente por ela unha paixén inconfesable e poli-
ticamente comprometida. Salomé, celosa da sua vir-
xindade como a deusa Selene, mais fatalmente posui-
da por escuras paixéns, encaprichase de lokanaan e
desencadea unha sanguenta traxedia que enchera o
banquete presidencial de morte e depravacion.

Oscar Wilde, autor

Escritor inglés de orixe irlandesa, Oscar Wilde (Du-
blin, 1854 - Paris, 1900), é considerado como un dos
dramaturgos mais destacados do Londres vitoriano
tardio; ademais, foi unha celebridade da época, cofie-
cido poloseuagudo e grande enxefio.

Nado no seo dunha familia afeccionada & literatura,
recibiu unha esmerada educacién nos mellores cen-
tros culturais da época. Estudou no Trinity College de
Dublin e no Magdalen College de Oxford, onde reci-
biu unha profunda influencia dos escritores John Rus-
kin e Walter Pater, que defendian a importancia cen-
tral da arte na vida. Wilde axifia gafiou renome polo
papel que desempefiou nos movementos estético e
decadente. Asemade, comezou adecorar os seus cuar-
tos no College con plumas de pavo real, lilas, xiraso-
les, porcelana erdtica e outros obxectos de arte. Este
culto propagouse entre certos segmentos da socie-
dade até un punto tal que as actitudes languidas, as
vestimentas esaxeradas e o esteticismo en xeral se
converteron nunha pose recofiecida.

En 1882 realizou unha xira de conferencias polos Esta-
dos Unidos, onde estreou a sta primeira obra: Vera. En
1881 xa publicara unha coleccién de Poemas en Paris.
De regreso a Gran Bretafia, publicou varios volumes de
contos (O principefeliz,1888; O crime de lord Arthur Savi-
Ile, 1891; Unha casa de granadas, 1891), ensaios (Inten-
ciéns, 1891) e a sla Unica novela, O retrato de Dorian
Gray (1891), pola cal recibiu violentas criticas.

Célebre e solicitado por toda a aristocracia britanica,
Wilde reafirmouse como un dos grandes comedidgra-
fos da época coas obras O abano de Lady Windermere
(1892), Unha muller sen importancia (1893), Un marido
ideal (1895), ou A importancia de ser Severo (1895).

En1894, escribiu en francés Salomé, obra traducidaao
inglés polo seu amigo lord Alfred Douglas. Un ano
mais tarde, no cumio da sta carreira, converteuse na
figura central do mdis soado proceso xudicial do sécu-
lo, que conseguiu escandalizar a clase media da Ingla-
terra vitoriana. Wilde, que mantivera unha amizade
homosexual con lord Alfred Douglas, foi acusado de
sodomia polo pai deste, o marqués de Queensbury.
Declarouse culpable no xuizo, celebrado en maio de
1895, e foi condenado a dous anos de traballos forza-
dos. A sta peripecia en prision foi descrita no poema
Balada do cdrcere de Gaol (1898), onde o aforcamento
dun compaiieiro lle serviu como excusa para describir
intimos sentimentos sobre o carcere, asicomo nasua
obra péstuma De Profundis (1905), extensa carta chea
deresentimentodirixidaalord Alfred Douglas.

Unha vez en liberdade, e desenganado da sociedade
inglesa, Wilde pasou o resto da vida en Paris baixo o
nome falso de Sebastian Melmoth.

centro
dramético
galego

10-11



Carlos Santiago, director

Vinculado & xeracién de lucidos activistas culturais
que xurdiron arredor da Sala Nasa de Compostela,
Carlos Santiago representa unha aposta pola renova-
cién escénica e destaca sobre todo por un humor de
raizcorrosiva.

Desenvolve a stia actividade principalmente no cam-
po das artes escénicas, tanto no teatro como na mdsi-
ca. Desde 1997 reparte o seu traballo entre Galicia e
Portugal, colaborando regularmente con compaiiias
teatrais, formacions musicais e outros proxectos ar-
tisticosauneoutrolado do Mifio.

Formou parte de diversos proxectos musicais como
cantanteeletrista, desde abanda afterpunk Nicho Va-
rullo ou a Banda da Nasa, especializada en cabare, ata
a Psicofénica de Conxo, unha das experiencias musi-
cais mais relevantes na escena musical galega da ulti-
ma década.

De 1992 a1997 formou parte da compafiia teatral Ché-
vere participando en diversas montaxes e proxectos
da compaiiia como técnico, guionista ou intérprete.
En 1998 iniciou o seu traballo como dramaturgo e di-
rector escénico en Portugal, na Expo 98 de Lisboa, da
man de compafias como Trigo Limpo, Teatro O Ban-
do, A Barraca, o GTN da Universidade Nova de Lisboa
ou ATeia, asinando pezas como Au Gaciar, viagem tea-
tral ao Fin do Mundo, Abracgo de Ferro, Mamd Lusitdnia
ou Ascensdo e Queda de Zé Grotewski.

A partir de 2001 escribe varias pezas para compaiiias
galegas, como Drdcula, espectaculo de marionetas pa-

ra Trompicallo, ou a comedia musical Ratman e Bobyn
para Bacana Produciéns,daque tamén é autor da ban-
da sonora xunto a Pepe Sendodn, e dirixe Sidecar, da
compaiia Belmondo. En 2007 escribiu e dirixiu A se-
ga, para o espectaculo Pan da compaiiia Volta e Délle.
En 2008 participou na escrita colectiva de Periferia, di-
rixida por Montse Triola e en 2009 escribiu e dirixiu
Finlandia co Teatro Biodegradabel de Ohio, experi-
mento de teatro civil que suscitou unha grande acolli-
da por partede publico e critica.

Desde os anos noventa realiza tamén diversos espec-
taculos de mondlogos, tanto en Galicia como en Por-
tugal, entre os que destacan Mondlogos finlandeses,
Texticulos, Desacordos ortogrdficos ou A leira magnéti-
ca, onde a ironia e a critica da actualidade procuran
sempre o entusiasmodo publico.

E autor dun libro de poemas de marcado caracter ex-
perimental, Metalurxia, na coleccién Di-Versos de Edi-
ciéns Positivas, e dunha novela breve, Acantinado, in-
tegrada na coleccién O Lapis do Taberneiro.

Tamén colaborou como guionista en programasdera-
dio e televisién como Apaga a luz, de Atlantis Produ-
cidéns, ou nos espectaculos de Mofa e Befa Finis Mundi
Circus e Cultura para dar etomar. En 2005 iniciou o seu
traballo como guionista en curtametraxes como A
dtas velas ou Microfundismos, de Quique Otero, ou A
casa, en colaboracién con Xabier Queipo. E autor de
varios guiéns para longametraxes como Caixa negra
ou Sempre en Schnell, e documentais como O labrego
que inventou a Liia ou O sexo dos espellos.

SALON TEATRO

A aposta polo teatro feito en Galicia, asi como o com-
promiso de favorecer o encontro co mdis amplo es-
pectro de espectadores posible, son dous dos alicer-
ces en que se sustenta este primeiro periodo da nova
programacién do Salén Teatro. Co obxectivo de
atraer e fidelizar todo tipo de publicos (adulto, infan-
til e familiar), desefiouse unha ampla e variada pro-
gramacion con propostas de calidade e interese para
todos os gustos.

Xunto & nova producién da compaiiia institucional,
da que se ofreceran trece funciéns para o publico xe-
ral, e a unha nova edicién da Feira Galega das Artes
Escénicas, a carteleira para este cuadrimestre acolle-
rd outros trece espectaculos a cargo das compafiias
galegas Obras Publicas, Onfalo Teatro, Lagarta, La-
garta, Elefante Elegante, Sarabela Teatro, Redrum Tea-
tro, A Producidns Artisticas, Teatro do Noroeste, Li-
miar Teatro, Berrobamban, Tanxarina Titeres, Titeres
Trompicallo e Panamesiana Teatro.

A musica tamén terd o seu oco coa celebracién da se-
gunda parte do programa “ST Musica Presente”, crea-
do pola Axencia Galega das Industrias Culturais (Aga-
dic) da Conselleria de Cultura e Turismo para a pro-
mocién especial de traballos discograficos galegos a
través de concertos dirixidos preferentemente a un
publico especializado, pero abertos tamén a todos os
espectadores interesados. Nesta ocasién, presenta-
ran os seus novos traballos discograficos Nifio y Pis-
tola, Bruma e Silvia Penide.

Programacion setembro-decembro 2010

Venres 10 2030 Life is a paripé Obras Publicas Teatro

Sabado 11 2030 Life is a paripé Obras Publicas Teatro 18
Venres 17 2030 | Na meta (salvese quen poida) Onfalo Teatro Teatro 19
Sébado 18 2030 | Nameta (sdlvese quen poida) Onfalo Teatro Teatro 19
Martes 21 21.30 S%ﬁgggg Iglroe;i-:'cr:?e Nifio y Pistola Mdusica 20
Xoves 23 20.30 Casting (a comedia) Lagarta Lagarta Teatro 21
Venres 24 2030 Casting (a comedia) Lagarta Lagarta Teatro 21
Sabado 25 2030 Césting (a comedia) Lagarta Lagarta Teatro 21

Domingo 26 18.00 Césting (a comedia) Lagarta Lagarta Teatro 21 }




Venres 1 20.30 In Elefante Elegante Teatro - danza
Sabado 2 2030 In Elefante Elegante Teatro - danza 22
Mércores 6 12:88 Cara ao campo das estrelas Sarabela Teatro Teatro. F. escolar | 23
Xoves 7 1(2)_'88 Cara ao campo das estrelas Sarabela Teatro Teatro. F. escolar | 23
Sabado 9 2030 A pensidn Redrum Teatro Teatro 24
Domingo 10 18.00 A pensién Redrum Teatro Teatro 24
Mércores 13 2130 S%?\;\'Sgir;: g?egiecr:?e Bruma Mdusica 25
Venres 15 20.30 Alicia & Alicia A Producions Artisticas Teatro 26
Sébado 16 2030 Alicia & Alicia A Producions Artisticas Teatro 26
wnse | a5 [ omesmdees | ravodeningues | e |27
Martes 19 2315 g O incerto senor don Hamlet|  Sarabela Teatro Teatro 27
Mércores 20 2315 EZ Volpone Talia Teatro Teatro 27
oesn | s || SREIRE | CEEEES o v
Venres 22 21.30 S%?\;\]Sgc? g&;;:?e Silvia Penide Mdusica 28
Xoves 28 2030 Historias peregrinas Teatro do Noroeste Teatro 29
Venres 29 20.30 Historias peregrinas Teatro do Noroeste Teatro 29
Sabado 30 20.30 Historias peregrinas Teatro do Noroeste Teatro 29
Domingo 31 18.00 Historias peregrinas Teatro do Noroeste Teatro 29

Novembro

Luns1 Cineuropa Cine
Martes 2 Cineuropa Cine 30
Mércores 3 Cineuropa Cine 30
Xoves 4 Cineuropa Cine 30
Venres 5 Cineuropa Cine 30
Sabado 6 Cineuropa Cine 30
Domingo 7 Cineuropa Cine 30
Luns 8 Cineuropa Cine 30
Martes 9 Cineuropa Cine 30
Mércores 10 Cineuropa Cine 30
Xoves 1 Cineuropa Cine 30
Venres 12 Cineuropa Cine 30
Sébado 13 Cineuropa Cine 30
Domingo 14 Cineuropa Cine 30
Venres 26 21.00 Salomé (estrea) CDG Teatro 30
Sabado 27 20.30 Salomé CDG Teatro 30
Domingo 28 18.00 Salomé CDG Teatro 30 }

Decembro

Mércores 1 11.00 Salomé Teatro. F. escolar
Xoves 2 11.00 Salomé CDG Teatro. F. escolar | 30
Venres 3 20.30 Salomé CDG Teatro 30
Sébado 4 20.30 Salomé CDG Teatro 30

Domingo 5 18.00 Salomé CDG Teatro 30

Mércores 8 20.30 Salomé CDG Teatro 30
Xoves 9 11.00 Salomé CDG Teatro. F. escolar | 30

Venres 10 20.30 Salomé CDG Teatro 30
Sébado 11 2030 Salomé CDG Teatro 30

Domingo 12 18.00 Salomé CDG Teatro 30

Mércores 15 11.00 Salomé CDG Teatro. F. escolar | 30
Xoves 16 11.00 Salomé CDG Teatro. F. escolar | 30

Venres 17 2030 Salomé CDG Teatro 30

Sébado 18 2030 Salomé CDG Teatro 30

Domingo 19 18.00 Salomé CDG Teatro 30

Domingo 26 19.00 [ Os 4 da Xunqueira Limiar Teatro Teatro 31
P4

Espectaculos

Teatro

Life is a paripé
OBRAS PUBLICAS
Autoria e direccidén: José Prieto

C

CDG_

Elenco: César Goldi, Mos e lolanda Muifios

Venres 10 e sabado 11 de setembro as 20.30 h

A compaiiia composteld Obras Publicas propén con
este espectdculo un novo xénero de teatro, o paripé,
onde a parodia e o humor deben ser rescatados dos
bareselevadosdevoltaaos teatros.

César Goldi, Mos e lolanda Muifios compofien o trio
interpretativo desta montaxe dirixida polo gafador
de dous premios Max José Prieto, en que mesturan en
proporciéns similares musica (33%), teatro (33%) e ca-
chondeo (33%), 0 que da un total final de cen por cen
de“paripé”.

Life is a paripé esta estruturada en once sketches que
convidan areflexionar sobre o que somos e o que apa-
rentamos ser: Desfile de moda sexual, Reencontro de
amantes, A castracién de Manolo, O verdadeiro “Jam-
let”, Campidns de zapping, Balada punkie para Cecilia,
Drama do Actors Studio, A poetisa Sinforosa Prados, Zar-
zuela de gilipollas, Netos de Peter, Paul and Mary e Os
nenos do Muro de Pink Floyd.

centro

Teatro

Na meta (salvese quen poida)
ONFALO TEATRO

C

CDG_

Autoria e direccién: Ana Contreras e Afonso Becerra de Becerred

Escenografia e vestiario: Diego Costa

lluminacidn e son: Ana Contreras
Achegas coreograficas: Rut Balbis
Elenco: Rut Balbis, Luisa Merelas e Toni Salgado

Venres 17 e sabado 18 de setembro as 20.30 h

Na meta (sdlvese quen poida) é unha comedia negra so-
bre o éxito e o fracaso, unha revisién humoristica so-
bre o camifio cara 4 meta de cadaquén e o que nel se
perde e se gafia. Unha nai de moito xenio saca a sta
metralladora verbal e fai saltar polos aires algtins dos
piares da sociedade. A naivitva e afillasolteirarepro-
ducen dindmicas de dependencia, tirania e submi-
sion. Un escritor novo, que acaba de triunfar no tea-
tro, dirixese cara d metadas duas espectadoras que or-
questran esta comedia cdustica. Unha primeira parte
en que se fan as maletas e unha segunda na que se des-
fan. Unhas personaxes que deixan sair os monstros
que a meirande parte das persoas agochamos. O riso
terrible do cofiecemento.

O novo espectaculo da compaiiia lucense Onfalo Tea-
tro, con texto de Thomas Bernhard, combina a accién
escénica coas linguaxes da danza, a instalacion, a per-
formance, o clown, a acrobacia e outros recursos que
enriquecen a plasticidade e afian o significado da
obra.

En Na meta asistimos en tempo sincrénico a dous mo-
mentos dun mesmo dia na vida de dias mulleres, nai
e filla, que invitaron un escritor e van de viaxe. O im-
portante non é o que fan neste momento —preparar a
equipaxe-,sendn o que contan, toda a peripecia vital,
revisada obsesivamente, que as levou a este instante
dedecrepitude e esperanza.

centro
dramético
galego

10-11



Musica

Ciclo ST Mdusica Presente
NINO Y PISTOLA

Martes 21 de setembro as 21.30 h

C

CDG_

A Axencia Galega das Industrias Culturais (Agadic)
pon en marcha a segunda parte do ciclo de concertos
“ST Mdsica Presente”, dirixido & promocidn de traba-
llos discogréficos galegos de todos os estilos diante
dun publico especializado.

A prioridade deste programa €é ofrecerlles as disco-
graficas galegas unhanovacanle de promocién e difu-
sion dos seus artistas desde unha perspectiva esen-
cialmente comercial, xa que os principais destinata-
rios destes directos seran programadores, promoto-
res de festivais e certames de musica, distribuidores,
prensa especializada e demais axentes culturais de
dentro e féra de Galicia.

O grupo galego de pop Nifio y Pistolainaugura o novo
cartel cun concerto en que presentara o seu terceiro
traballo discogréfico, Nifio y Pistola as Arthur @ The
Writers (Ernie Records, 2010), un tributo aos alter ego,
aos nomes falsos dos artistas e s grandes historias.

Tomando como referencia o0 mesmo que fixeron os
Beatles con Sgt. Pepper, Bowie en Ziggy Stardust ou os
Kinks en Village Green Preservation Society, crearon o
grupo ficticio Arthur & The Writers e inventaron arre-
dordelunha pequenahistoria.

Teatro

Casting (a comedia)

LAGARTA LAGARTA

Autoria: Roger Justafré
Direccién: Rosa Alvarez
Adaptacion: Roberto Salgueiro

Escenografia e vestiario: Equipo Erro

lluminacién: Alfonso Parra

Elenco: Maria Bouzas, Ernesto Chao, Belén Constenla,
Rocio Gonzélez e Alberto Rolan

Xoves 23, venres 24 e sabado 25 de setembro as 20.30 h; domingo 26 as 18.00 h

“Unhaobrasobre as probas, probas, probas, uf, uf, ... Baseada na obra homonima do realizador de televi-
sién, director e autor teatral Roger Justafré, Cdsting (a

Probas para topar traballo, para ser o que non somos, comedia) é a nova apostada compafiia composteld La-

paraamar ou para facer oamor, paracompetir... garta Lagarta. A peza estd protagonizada polos acto-
res Maria Bouzas, Ernesto Chao, Belén Constenla, Ro-

En definitiva, sobre as tlas probas, espectador/a,esas  cio Gonzalez e Alberto Rolan, baixo a direccién de Ro-

polas que xa pasaches ou as que ainda che queden por  saAlvarez.

pasar.” (Rosa Alvarez. Directora do espectéaculo).

Teatro - danza

In
ELEFANTE ELEGANTE
Autoria e direcciéon: Maria Torres

C

CDG_

Dramaturxia e espazo escénico: Gongalo Guerreiro

Desefio de luces: Octavio Mas
Video-creacion: Masako Hattori

Vestiario e atrezzo: Maria Chenut
Son: German Gundin

Elenco/bailarins: Angela Blanco, Gongalo Guerreiro, Alfredo Muifio,
Nuria Sotelo e Maria Torres

Venres 1 e sabado 2 de outubro as 20.30 h

In significa “dentro” en inglés e “estar in” quere dicir
estar na moda. In xorde da ambivalencia entre o ser e
o parecer. O de dentro como a nosa identidade e o de
fora, o aspecto que podemos manipular, disfrazar e
cambiar. O confronto do interior coa aparencia. So-
mos 0 que parecemos? Somos ou s6 parecemos?

A compaiiia de teatro galaico-portuguesa Elefante
Elegante presenta un novo espectaculo visual basea-
do no xesto e no movemento que indaga na represen-
taciéon contemporanea da figura social. Igual que as
suias anteriores creacions, In nace da fusion do teatro
fisicocoadanza,ovideo e asartes plasticas.

A accion desenvélvese arredor da celebracién dunha
voda. A actitude afectada e hipécrita dos noivos e con-
vidados esgétase rapidamente para dar lugar a com-
portamentos de envexa, celos e luxuria cun pseu-
doideal de beleza como pano de fondo.

A estrutura dramatdrxica do espectaculo foi creada a
partir de dous elementos fundamentais: por un lado,
a peza dramética de Bertolt Brecht A voda dos peque-
nos burgueses e, por outro, os contos populares Cin-
centa, Brancaneves e O rei sapo, dos irmans Grimm, e
Os zapatos vermellos e A vendedora dos fésforos, de
Hans Christian Andersen.

TEATR

Teatro infantil

Cara ao campo das estrelas

SARABELA TEATRO

Direccién: Fina Calleja

Elenco: Fernando Dacosta e Sabela Gago

Mércores 6 e xoves 7 de outubro as 10.00 e as 12.00 h
(Funciéns concertadas cos centros de ensino)

Fernando Dacosta e Sabela Gago protagonizana ulti- tida trama revela algunhas das claves e dos persona-
ma producién de Sarabela Teatro: Cara ao campo das  xes que deron orixe ao Camifio de Santiago. Para isto,
estrelas,que conta coaadireccionescénicadeFinaCa- serviranse duns seres ben divertidos que viviran si-
lleja. O Salén Teatro acollerd catro funcidns concerta-  tuaciéns realmente sorprendentes.

das cos centros de ensino desta montaxe cuxa diver-

Teatro

A pension
REDRUM TEATRO

Autoria: Alex Sampayo, Victor Sierra e Maria S. Ferreiro

Direccién: Alex Sampayo
Escenografia: Redrum

Mdusica: Manuel Riveiro
lluminacién: Carlos Alvarez Ossorio
Vestiario: Maria Fandifio

Elenco: Rosa Alvarez, Tamara Canosa e Guillermo Carbajo

Sabado 9 de outubro as 20.30 h e domingo 10 as 18.00 h

Unha vella dominante e a stia irma. Un mozo engaio-
lado nunhas mans maternais. Bonecas que falan e co-
fiecen escuros segredos. Estritas regras que hai que
obedecer. Personaxes abandonados no fio da cordu-
ra.Un conto gris sen final feliz.

A pensién é un conto de suspense que explora as con-
secuencias da soidade mergulldndose nun mundo in-
terior complexo, produto do abandono, do illamento
e da falta de comunicacién. A montaxe exp6n como
todos estes factores poden corromper o ser humano
edespoxalo da capacidade de emocionarse e de ser fe-
liz.Ecomoistodesemboca nunhaexistencia gris, mar-
cada polosilencio, pola desconfianza e a obsesion.

A montaxe reflexiona sobre a complexidade da psi-
que humana e sitdia a historianadecadenciadunhave-
llez marcada por unha vida traumatizante, retorta e
escura. Tratase de introducir o espectador nunha na-

rracién fluida e directa que o sittie nun contorno asfi-
xiante, que represente a fraxilidade da separacion en-
treacorduraealoucura,aentregaeodesprezo.

A dificultade das relaciéns humanas e da convivencia
son o fio condutor desta narracion. Contar a historia
de Sara, interpretada por Rosa Alvarez, é contar a his-
toria do choque xeracional e cultural entre a mocida-
de e a vellez; é afrontar a dificultade de conexién en-
tre os valores de antes e os de agora e diagnosticar,
nunha lectura mais metafdrica, as consecuencias de
falarunha mesmalingua con diferentes significados.

Alex Sampayo, mais cofiecido pola sa traxectoria no
eido audiovisual, xa que dirixiu multipremiadas cur-
tametraxes e as series de televisién Terra de Miranda,
Valderrei, Padre Casares ou El Internado de Antena 3,
estréase como director escénico da man da compafiia
santiaguesa Redrum Teatro.

Musica

Ciclo ST Mdusica Presente
BRUMA

Mércores 13 de outubro as 21.30 h

C

CDG_

A compafiia pontevedresa Bruma protagoniza a se-
gunda das actuaciéns do programa “ST Mdsica Pre-
sente” no marco da que presentard o seu primeiro tra-
ballo discografico, o DVD Nove espellos e unha caixa de
musica, editado por Cumio como resultado da grava-
ciéondo espectaculohomoénimo.

Consciente ou inconscientemente pasamos a vida
buscando espellos humanos cuxo reflexo nos diga al-
go de nés. Alglins aborrecémolos, outros naméran-
nos, pero nada, ou case nada, dura. A partir desta re-

flexion e nun ambiente melancolico, romantico, escu-
ro e maxico desenvélvese esta producién onde a musi-
caéosondadanzaeadanza,aimaxedoson.

Baixo a direccién artistica e musical de Serxio Cobos,
Nove espellos e unha caixa de musica mestura elemen-
tos circenses, toques teatrais e a atemporalidade da
danza tradicional, cldsica ou contemporanea (inter-
pretada polos bailarins Uxia Portela, Manuel Covas,
Maria Prieto, Mercedes Prieto, lvan Costa, Miguel Fra-
guase Serxio Cobos).

Teatro

Alicia & Alicia

APRODUCIONS ARTISTICAS
Autoria: Paula Carballeira
Direccidn: Alfredo Rodriguez

Movemento escénico e coreografia: Olga Cameselle
Axudante de direccién: Gena Bahamonde
Escenografia: Pablo Girdldez “O Pastor”

lluminacién: Salvador del Rio
Vestiario: La Canalla
Videocreaciéns: Alvaro Sanz Alonso
Espazo sonoro e Social Media Manager: Santi Araujo
Elenco: Anabell Gago, Borja Fernandez, Rocio Gonzalez,
Olivia Mate, Toni Salgado e Uxia Vaello

Venres 15 e sabado 16 de outubro as 20.30 h

Un coello branco pasa por diante de Alicia que se abu-
rre. Aelanon lle resulta moi estrafio que o coello diga
que vai chegar tarde e que consulte un reloxo de peto
que leva no sombreiro. A través desa chisteira, Alicia
inicia a stia viaxe maxica por un submundo que a leva
a atoparse coa outra Alicia, esa nena ou ese neno que
todos temos dentro, que vive nun pais baseado nunha
continuailéxica capaz de marearacalqueraléxica, on-
deradica o seusentido cémico.

Tras unha longa caida, nada ten sentido. Alicia medra
emingua,ascarreiras e os partidos de croquet non te-
fien regras, un rato conta unha historia seca, unleirén
conta unha historia breve, unha eiruga azul fuma en
narguilé, un gatoaparece e desaparece, a Raifia de Co-
razons sO pensa en cortar cabezas e os seus naipes sé
queren compracela, para a Duquesa todo ten que ter

unhamoral... Aliciacomezaadubidarde quenvén sen-
do, de cal é o verdadeiro mundo que a rodea, da socie-
dade en que lle tocou vivir. Ata que esperta do sofo.
Ouéqueenrealidade sempre sofiamos co mesmo?

A nova montaxe de A Producidns Artisticas convida a
reflexionar sobre aactualidade. Paraasua postaen es-
cena partiuse dunha adaptacién nalinguaxe de narra-
ciéninfantil utilizada no clasico de Lewis Carroll, para
enfrontala cunha linguaxe estética, musical, coreo-
grafica e audiovisual para adultos, esta ultima repre-
sentada nun submundo do onirico, da cultura popu-
lar, movementos socioculturais, tribos urbanas, co-
rrentes éticas e estéticas... O punk mesturado co grun-
ge, o glam co movemento hippy, uniéns imposibles,
mutantes que navida real non poderian convivir, coe-
xisten neste submundo dun xeito natural.

Teatro

Feira Galega das Artes Escénicas
AXENCIA GALEGA DAS INDUSTRIAS CULTURAIS (AGADIC)

Do luns 18 ao xoves 21 de outubro as 23.15 h

Luns18 Xoves 21

Homes... mulleres: O paraiso terreal, de Teatro de Circo & feira, raciéns de novo circo galego, de Lusco e

Ningures Fusco, Arrepentimientos de Padrén, Roces e Goces,
Duelirium e Almacabra teatro-circo

Martes19

Oincertosefiordon Hamlet, de Sarabela Teatro Mais informacién en www.agadic.info/feira

Mércores 20

Volpone, de Talia Teatro

dramético

Musica

Ciclo ST Mdusica Presente
SILVIA PENIDE

Venres 22 de outubro as 21.30 h

C

CDG_

Asegunda entrega do programa de concertos promo-
cionais “ST Musica Presente” finaliza coa actuacién
de Silvia Penide. A cantante corufiesa presentara en
directo o seu cuarto traballo de estudio, Las Erres Do-
bles, gravado da man de Juan de Dios Martin, musicoe
produtor de recofecidas agrupaciéns como Deluxe,
Lovely Lunaou Albertucho, entre outros.

Se se puidese definir o universo de Silvia Penide en
porcentaxes poderia ser un 40% cantautora, a mes-
ma medida de solista pop e, o resto, a medio camifio
entre o experimental e o electrénico. Pero o certo é
que a sua proposta se basea na sinceridade, a proxi-
midade e a inmediatez. E é que o sinxelo rara vez se
afasta daverdade.

Teatro

Historias peregrinas
TEATRO DO NOROESTE
Autoria: Miguel Anxo Murado

Direccion e iluminacion: Eduardo Alonso

Escenografia e vestiario: Paco Conesa

Son: Chefa Alonso
Coreografia: Chedes Suarez

Elenco: Alejandro Carro, Xan Casas, Luma Gémez, Fernando Gonzalez,
Julia Méndez, Mos, Victoria Pérez e Aitor Rei

Xoves 28, venres 29 e sabado 30 de outubro as 20.30 h; domingo 31 4s 18.00 h

En Historias peregrinas, un grupo de cémicos percorre
o Camifio de Santiago representando danzas da mor-
te e, ds veces, algun auto sacramental. A causa dunha
edicién defectuosa do Cddice calixtino, que lles serve
como guia, pérdense nun bosque preto de Composte-
la. Estédn fartos de facer o que fan, particularmente o
actor que fai o papel de Muerte Justiciera, convencido
de que a suia vis cdmica se bota a perder nun papel asi,
ou a actriz que fai de Gracia Santificante, ou o que fai
de Demonio, que de boa ganafaria teatro vangardista,
moderno e a poder ser incomprensible. Asi e todo,
son case felices se non fose porque o actor que fai o pa-
pel de Hombre Inocente se fuga coa actriz que fai de
Perddn Divino e cos cartos da recadacion das ultimas
funciéns.

Agora veranse obrigados a buscar alguén que faga de
Hombre Inocente, o que non parece nada facil nunha
época en que o milenarismo, as herexias, as guerras e

a peste volveron malencarado a mais ou menos todo
o mundo. Tampouco o publico parece gustar moito
das stias representacions, sobre todo cando hai moi-
tas execucions publicas ds que asistir, gratuitas e moi-
tomadis participativas.

Un reo dunha destas execuciéns escapa da xustiza e
atopase co grupo dos cémicos, que buscan un Hombre
Inocente paraastaobra. O xogo teatral esta servido: al-
guén que non é o que aparenta ser facendo de alguén
que éoqueénofondo, peroque non parece que sexa.

Historias peregrinas é unha deliciosa comedia sobre

ascomedias, unhadelicada galeria de personaxes emi-
nentemente teatrais para falar da vida, da aparenciae

darealidade, da razén e o absurdo de ser, e para falar

do que paratodo home e muller de teatro é o mais que-
rido: o teatro. Pero falar de todo isto sen pedanteria,

consinxeleza e sentidodo humor.

Cine

Cineuropa

Do luns 1 ao domingo 14 de novembro

Mais informacién en http://cineuropa.compostelacultura.org

Teatro

Salomé

CENTRO DRAMATICO GALEGO

Autoria: Oscar Wilde

Direccioén: Carlos Santiago
Adaptacion e traducion: Pepe Sendon
Codireccioén: Victor Mosqueira
Espazo sonoro: Fran Pérez (Narf)
lluminacidn: Baltasar Patifio
Coreografia: Uxia Vaello

Escenografia: Pancho Lapefa

Vestiario: Cloti Vaello

Maquillaxe: Fany Bel

Elenco: Alberte Cabarcos, Marcos Correa, Maria Mera, Pepe Penabade,
Maria Salgueiro e Hugo Torres

Do venres 26 novembro ao domingo 19 de decembro (venres e sabados
as 20.30 h; domingos as 18.00 h; mércores e xoves as 11.00 h: funciéns
concertadas cos centros de ensino)

Véxase o apartado “Producidn propia” deste dossier (paxinas).

Os 4 de Xunqueira

LIMIAR TEATRO e MAO TEATRO

Direccion: Fran Nufez

Dramaturxia: Fran Nufiez e Mary Paz Alonso, a partir da creacion colectiva
inspirada na idea orixinal Avelino Gonzalez. Coa colaboracion de Antonio Reigosa
Musica: José Carlos lllanes

Escenografia: Fran Nufiez e Diana Silva Dias

Vestiario: Lourdes Rodriguez

lluminacidn: Pablo Iriarte e Fran Nuriez

Elenco: Lucia Hernandez, José Carlos lllanes, Manuel Polo e Alexander Vorontsov

Domingo 26 de decembro as 19.00 h

Os 4 da Xunqueira é unha obra teatral e musical, dota-
da dun compoiiente educativo e interactivo para os
nenos e os vellos, o publico obxectivo da obra, basea-
da na historia da tradicién oral Os catro amigos, pre-
sente tanto na cultura portuguesa como na universal.
O espectaculo combina musica endirecto, danza, tea-
tro e malabares para narrar a historia de Can, Boi, Ga-
ta e Galo, catro musicos que foxen da cidade buscan-
donomundoruralun lugar paravivir e ensaiar.

Bicharada

BERROBAMBAN

Direccion e dramaturxia: Evaristo Calvo

Escenografia: Pablo Giraldez “O Pastor”

lluminacién: Fidel Vazquez

Vestiario: Cloti Vaello

Musica: Manolo Panforreteiro

Elenco: Paula Carballeira, Chiqui Pereira, Manolo Panforreteiro
Voz en off: Patricia de Lorenzo

Luns 27 de decembro as 19.00 h

Unha arafa e unha formiga viven tranquilas na paz do
seu recuncho: unha almacena provisiéns no seu for-
migueiro e aoutratece astateapara cazar presas. Te-
fien costumes distintos e ainda asi, son boas vecifas.
Ata que un dia aparece un animal misterioso ... un es-
caravello! A integracién do novo vecifio vai ser mais
complicadado que parece.

Trogloditas

TANXARINATITERES

Direccion: Evaristo Calvo e Tanxarina Titeres
Escenografia: Pablo Giraldez “O Pastor”
Vestiario: Carlos Alonso

lluminacidén, musica e son: Tanxarina Titeres
Elenco: Miguel Borines, Eduardo "Tantan" e Andrés Giraldez

Martes 28 de decembro as 19.00 h

Neste espectaculo, ambientado na prehistoria, tres
trogloditas convidan aos asistentes a cofieceren, a tra-
vés do humor e dos monicreques, o xeito de vida dos
homes e mulleres das cavernas. A través da linguaxe
corporal e sons primitivos, os actores interacttian cos
espectadores, nun contexto dinamico e, xerando si-
tuaciéns cémicas.

O dia que chegou unha nuve e choveu

TITERES TROMPICALLO

Autoria: Marian Gonzalez e Luis Gonzalez
Direccién: Luis Gonzalez

Escenografia: Marian Gonzalez e Luis Gonzalez
Actriz-Manipuladora: Marian Gonzalez

Mércores 29 de decembro; duas funcions: as 1700 e as 19.00 h

Habia unha vez que non habia nada, mais que pedras,
entdn, chegou unha nube, choveu e formouse un ma-
nancial. Coachegada daaugacreceuaherba, e naher-
ba as flores e as drbores, na auga naceron os peixes e
as ras, despois chegaron os insectos, as ovellas, o lo-
bo... en fin, a vida. Pero que acontece cando un dia a
auga desaparece? Esta historia achega os mais pe-
quenos 4 natureza e 4 importancia da auga nas nosas
vidas.

Oh, que bonito é Panama!

PANAMESIANA TEATRO

Autoria: Janosch / Panamesiana Teatro

Direccion: Petra Hofmann

Adaptacion: Petra Hofmann / Panamesiana Teatro

Escenografia: Panamesiana Teatro
Vestiario: Petra Hofmann
Elenco: Ménica Garcia, Petra Hofmann e Tomas Lijo

Xoves 30 de decembro as 19.00 h

Oh, que bonito é Panamd! resulta da adaptacién ao ga-
lego do conto do ilustrador e narrador aleman Ja-
nosch, unha peza teatral popularizada na maior parte
de Europa pero practicamente descofiecida en Gali-
ciaeen Espana.

A obra conta a viaxe que Oso Pequeno e Tigre Peque-
no emprenden ata Panama seducidos polo aroma a
platanos dunha caixa que leva inscrito o nome dese
pais. Polo camifio atépanse cun Leén de peregrina-
cién a Compostela, con que fan amizade e intercam-
bian experiencias. A inocencia, a amizade, o respecto
a natureza e a felicidade das cousas pequenas son os
protagonistas absolutos deste xogo de teatro, moni-
creques, musica e clown.

Venda de entradas

As entradas para asistir aos diferentes espectaculos
do Salén Teatro pdfiense 4 venda no despacho de bi-
lletes, que permanecera aberto todos os dias de fun-
ciénduas horas antes do comezo de cada actuacion.

Tamén poden adquirirse na billeteira electrénicaatra-
vésdo teléfono 902 43 44 43 ou da web www.caixaga-
licia.es. O prezodas localidades é de 1o euros (cun des-
conto do 40% para estudantes, xubilados, usuarios
do carné xove e desempregados), e de 5 euros o do-
mingo, dia do espectador.

34



FORMACION CONTINUA

Curso sobre Shakespeare

A primeira actividade formativa que impulsard o CDG
dentro deste apartado sera o Curso sobre Shakespea-
re que Alfredo Padilla, actor arxentino afincado en Ga-
licia, impartira do 27 ao 30 de setembro no Salén Tea-
tro. Especialista en teatro shakesperiano pola Royal
Academy of Dramatic Art de Londres, Padilla desen-
volverd cos alumnos as potencialidades creativas arre-
dor da obrado gran dramaturgo inglés, tendo en con-
ta o estilo, 0 xogo dramatico e o @mbito en que se de-
senvolve oactor.

Para a posta en marcha deste curso, céntase tamén
coa colaboracion do escritor Alfredo Conde, autor da
version en galego dos textos sobre os que se traballa-
ra nas sesions lectivas, coa conseguinte achega aore-
pertorio shakesperiano en lingua galega.

O CDG ofrece un maximo de 20 prazasdirixidas a per-
soas con especial interese no traballo actoral arredor
do teatro de William Shakespeare, preferiblemente
con experiencia ou con formacién probada nas artes
escénicas. O prazo de inscricion permanece aberto
atao22desetembroeoprezodamatriculaéde 40€.

O obxectivo do encontro é ofrecerlles aos participan-
tes cofiecementos e técnicas de interpretacion ad-
quiridos polo profesor durante a stia estadia na Royal
Academy of Dramatic Art, que desde hai méis de cen
anos € a academia de formacion de actores skakespe-
rianos por excelencia e onde estudaron figuras tan cé-
lebres como John Gielgud, Anthony Hopkins ou Ken-
neth Brannagh, entre outros. Deste xeito, abordarase
o traballo do actor en Shakespeare a través da impro-
visacién e da experimentacion, asi como do estudo da
linguaxe, o estilo e o personaxe dentro do texto. Ade-
mais, a posta en escena prepararase a partir de dife-
rentestécnicas vocais e corporais.

A seguir, os alumnos introduciranse de cheo no mun-
do do gran dramaturgo a partir de diferentes monélo-
gos e escenas, analizando personaxes shakesperia-
nos en comedias e traxedias, o ritmo, o espazo e as in-
tencidns dentro dos seus textos. Ademais, e tras se-
leccionar varias escenas para traballar directamente
sobre elas, levarase a cabo unha semimontaxe delas
contodos os participantes.

centro
dramético
galego

10-11

35



Alfredo Padilla

Actor especializado en teatro shakesperiano pola Ro-
yal Academy of Dramatic Art (RADA) de Londres, co-
mezou a sla traxectoria interpretativa na stia Arxen-
tina natal, con varios grupos de teatro independente
e dentro da compaiia La Comediada provincia de Bos
Aires.

Instalado en Espafa desde hai catro anos, traballou
na producién da Sala Yago A natureza do animal e, a se-
guir, coa compafiia Cadmara Negra en En la soledad de
los campos de algoddn de Bernard-Marie Koltes, baixo
adireccion de Carlos Alvarez Ossorio. Coa compafia
A Internacional Teatro estreou durante 2007 e 2008
as montaxes Perén-Perdn e Frida, baixo a direccidén de
Jorge Rey.

Ademais, en 2009 Alfredo Padilla representou en Lon-
dres e baixo as ordes de John Adams, director de esce-
nada Royal Academy of Dramatic Art desde hai trinta
anos, The Fall of Anthony, unha versién de textos de
Skakespeare a partir de Xulio César e Antonio e Cleo-

patra na que interpretou os papeis de Xulio César e
Marco Antonio.

Durante a sta estadia no Reino Unido para realizar o
seu posgrao sobre o teatro de Shakespeare, Padilla es-
tudou con Nona Shepphard, John Adams, Hugh Fra-
ser (mondlogos), Nick Hutchison (mondlogos e esce-
nas de multitudes en Shakespeare), Katya Benjamine
Alexander Technique (movemento e Physical Perfor-
mance), Andrew Charity (canto shakesperiano), Greg
De Polnay (linguaxe e estilo), Tim Hardy (escenas), Mi-
chael Gieleta (a personaxe dentro do texto), Alison
Skilbeck (sonetos shakesperianos), Brigid Panet (es-
cenas), Darren Royston (danza de época), Brett Yount
(loita escénica), Adrienne Thomas (técnicavocal), Jes-
sica Turner (sonetos) e Andrew Visnevski (escenas).
Cada un destes docentes tefien unha forte vincula-
cién ao mundo de William Shakespeare no Reino Uni-
do, ben desde a BBC, a Royal Shakespeare Company,
o Old Vic Theatre, o Young Vic Theatre ou o mesmo
Globe Theatre.

SERVIZOS A COMUNIDADE ESCENICA

O Centro Dramatico Galego, como unidade da Conse-
lleria de Cultura e Turismo dedicada & producion e dis-
tribucién de espectaculos teatrais, quere apoiar a co-
munidade escénica mediante o procedemento de ce-
sion de espazos para realizar ensaios das stas novas
producidns. Deste xeito, tendo en conta a dispofibili-
dade de horarios e o tipo de actividade que se desen-
volva, pon ao dispor das compafiias de teatro profesio-
nais anave industrial de servizos mltiples que mantén
aAgadic nocompostelan poligono empresarial de Cos-
ta Vella.

Actualmente, a compafiia Lagarta Lagarta ultima na
Sala Grande a préxima estrea da sua montaxe Cds-
ting, a comedia, mentres que na Sala Pequena, a com-
pafifa Pinchame & Goza prepara o seu primeiro es-
pectaculo Roces e Goces, baixo a direccion escénica de
Marta Pazos.

Por outra banda, desde o luns 27 de setembroe ataa
segunda quincena de novembro, a nave permanece-
rd ocupada cos ensaios de Salomé, a nova producién
do CDG.

CONSELLO ASESOR

Sete profesionais procedentes de distintas areas do
sector cultural galego configuran o novo Consello
Asesor do CDG, 6rgano de consulta, debate e aseso-
ramento cara ao desenvolvemento do plan de activi-
dades da compaiiia publica.

Gerardo Pereira Menaut, catedratico de Historia Anti-
ga da Universidade de Santiago de Compostela; Mar-
celino de Santiago “Kukas”, artista plastico e titiritei-
ro; Roberto Taboada, programador cultural do Conce-
llo de Ferrol; Carlos Neira, director da Escola de Tea-
tro “Espacio Aberto” de Santiago de Compostela; Ana

Vallés, directora teatral e do Festival En Pé de Pedra;
Alfonso Pato, xornalista e director do Festival de
Cans; e Xan Cejudo, director teatral e actor de teatro,
cine e television, integran este consello segundo a
propostadadirectora Blanca Cendan.

A apertura deste érgano consultivo a outros ambitos
culturais, ademais do escénico, ten como obxectivo fa-
vorecer o proceso de producién e distribuciéon do CDG,
asi como a actividade desenvolvida no Salén Teatro de
Santiago a través de achegas procedentes de diferen-
tes perspectivas e experiencias profesionais.

